
                    Tiranë, më___.___.2024
V E N D I M 
Nr. 21, datë 26.02.2024
“PËR 
DISA NDRYSHIME NË VENDIMIN NR. 120, DATË 15.11.2023, TË KËSHILLIT BASHKIAK “ PËR ZGJERIMIN E TERRITORIT PËR MBULIMIN E SHËRBIMIT TË MBLEDHJES DHE LARGIMIT TË MBETJEVE URBANE NGA SHOQËRIA ECO TIRANA SH.A NË BASHKINË TIRANË”
Në mbështetje të nenit 8, pika 2, neni 26, të ligjit nr. 139/2015 “Për vetëqeverisjen vendore”, të ndryshuar, ligjit nr. 9901, datë 14.4.2008, “Për tregtarët dhe shoqëritë tregtare”, të ndryshuar, ligjit nr. 10 463, datë 22.9.2011 “Për menaxhimin e integruar të mbetjeve”, të ndryshuar, nenit 113, të ligjit nr. 44/2015 “Kodi i Procedurave administrative i Republikës së Shqipërisë”, Kontratës nr. 27496 prot, datë 13.09.2016 të lidhur ndërmjet Bashkisë Tiranë dhe shoqërisë“Eco Tirana” sh.a, “Për administrimin e shërbimit të pastrimit dhe mbledhjes së mbetjeve urbane në Bashkinë Tiranë, vendimit me nr 272/1, datë 27.07.2022 të Asamblesë së Përgjithshme, si dhe në vijim të memos nr. 6530 prot, datë  09.02.2024, të Drejtorisë së Përgjithshme të Planifikimit dhe Monitorimit të Punëve Publike, me propozim të Kryetarit të Bashkisë, Këshilli Bashkiak,
V E N D O S I :
Në vendimin nr. 120, datë 15.11.2023, të Këshillit Bashkiak “ Për zgjerimin e territorit për mbulimin e shërbimit të mbledhjes dhe largimit të mbetjeve urbane nga shoqëria Eco Tirana sh.a., në Bashkinë Tiranë”, bëhen këto ndryshime:

1. Pika 1, ndryshohet si më poshtë vijon:

“1. Zgjerimin e territorit për mbulimin e shërbimit të mbledhjes dhe largimit të mbetjeve urbane nga shoqëria “Eco Tirana” sh.a.,  në Bashkinë e Tiranës, dhe miratimin e sistemeve të reja teknologjike për grumbullimin dhe transportimin, nëpërmjet amendimit të kontratës së shërbimit nr. 27496 prot, datë 13.09.2016, të lidhur midis Bashkisë Tiranë dhe shoqërisë “Eco Tirana” sh.a, “Për administrimin e shërbimit të pastrimit dhe mbledhjes së mbetjeve urbane në Bashkinë Tiranë, sipas anekseve nr. 1 dhe nr. 2, bashkëlidhur dhe pjesë përbërëse të këtij vendimi”.

2. Kudo në tekstin e vendimit Drejtoria e Përgjithshme e Punëve Publike zëvendësohet me Drejtorinë e Përgjithshme të Planifikimit dhe Monitorimit të Punëve Publike.

3. Efektet financiare që rrjedhin nga zbatimi i pikës 1, të këtij vendimi, do të përballohen nga buxheti i Bashkisë Tiranë në zërin “ Pastrimi i qytetit” për vitin 2024 si dhe në vijim në cdo vit buxhetor.
4. Ngarkohen Drejtoria e Përgjithshme e Planifikimit dhe Monitorimit të Punëve Publike, Drejtoria e Përgjithshme Menaxhimit Financiar dhe Drejtoria e Përgjithshme Juridike e Aseteve dhe Licencimit, për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore”, të ndryshuar, dhe i shtrin efektet me përfundimin e afatit të kontratave që janë në fuqi me operatorët e tjerë të kontraktuar për pastrimin e qytetit.

